
Shri Turaja Sahasranama Stotram

શ્રીતુરજાસહસ્રનામસ્તોત્રમ્

વરિષ્ઠ ઉવાચ -

કથં નામસહસ્રન્તુ રામપ્રોક્તં વદસ્વમે ।
યાનિ ગૌણાનિ નામાનિ યોગિકાનિ ચ શઙ્કર ॥ ૧॥
તાનિ સર્વાણિ કૃપયા સાકલ્યેન તુ કીર્તય ।
શ્રુત્વાહં દેવ પરમાં સિદ્ધિં  યાસ્યામિ શાશ્વતીમ્ ॥ ૨॥
શ્રીશઙ્કર ઉવાચ -

નામાનિ તે પ્રવક્ષ્યામિ તુરજાયાઃ શુભાનિ ચ ।
એતાનિ પ્રપઠેદ્વિદ્વાન્નમો તાનિ મુનેશ્વર ॥ ૩॥
વિનિયોગઃ અઙ્ગન્યાસશ્ચ  -

ૐ અસ્ય શ્રીતુરજાસહસ્રનામસ્તોત્રમન્ત્રસ્ય
શ્રીરામચન્દ્રઋષીઃ શિરસિ ।
અનુષ્ટુપછન્દસે નમઃ મુખે ।
શ્રીતુરજાદેવતાયૈ નમઃ હૃદયે ।
શ્રીં બીજાયૈ નમઃ ગુહ્યે ।
હ્રીં   શક્તયે નમઃ પાદયોઃ ।
ક્લીં  કીલકાય નમઃ સર્વાઙ્ગે  ।
શ્રીતુરજાપ્રીત્યર્થે જપે વિનિયોગઃ ॥
અથ કરન્યાસઃ -
ૐ હ્રીં   તુરજાયૈ અઙ્ગુષ્ઠાભ્યાં  નમઃ ।
ૐ શ્રીં તમજાયૈ તર્જનીભ્યાં નમઃ ।
ૐ ક્લીં તીવ્રાયૈ મધ્યમાભ્યાં નમઃ ।
ૐ બ્રીં ભૈરવ્યૈ અનામિકાભ્યાં નમઃ ।
ૐ ઘ્રીં કાલિકાયૈ કનિષ્ઠિકાભ્યાં નમઃ ।
ૐ ફ્રીં ભ્રીં  સ્વાહા સિદ્ધિપ્રદાયૈ કરતલકરપૃષ્ઠાભ્યાં નમઃ ॥

અથ હૃદયાદિન્યાસઃ ।
ૐ હ્રીં   તુરજાયૈ નમઃ હૃદયાય નમઃ ।
ૐ શ્રીં તમજાયૈ નમઃ શિરસે સ્વાહા ।
ૐ ક્લીં તીવ્રાયૈ નમઃ શિખાયૈ વષટ્ ।
ૐ બ્રીં ભૈરવ્યૈ નમઃ કવચાય હુમ્ ।
ૐ ઘ્રીં કાલિકાયૈ નમઃ નેત્રત્રયાય વૌષટ્ ।
ૐ ફ્રીં ભ્રીં  સ્વાહા સિદ્ધિપ્રદાયૈ નમઃ અસ્ત્રાય ફટ્ ।
ૐ ભૂર્ભુવઃ સ્વરોમિતિ દિગ્બન્ધઃ ॥
અથ ધ્યાનં -
શ્યામાં પૂર્ણેન્દુવદનાં શ્વેતામ્બરધરાં શિવામ્ ।
મહામેઘનિનાદાન્તાં નિર્વાતે દીપવત્ સ્થિરામ્ ।
ભુજાષ્ટકયુતાં બાણચાપશૂલગદાધરામ્ ।
ખડ્ગં શઙ્ખં  તથા ચક્રં વરદાં ભયહારિણીમ્ ॥ ૧॥
શઙ્કરપ્રિયવામાઙ્કે વૈષ્ણવી ભયહારિણી ।
એવં રૂપાં તુ તુરજાં નમામિ પરમેશ્વરીમ્ ॥ ૨॥
અથ સહસ્રનામસ્તોત્રમ્ ।
શ્રીરામચન્દ્ર ઉવાચ -

ૐ તુરજા તમજા તીવ્રા ત્રિવિધા ત્રિગુણાત્મિકા ।
પઙ્કજા પદ્મિની પદ્મા સુગન્ધા ગન્ધવર્ધિની   ॥ ૧॥
રસજા મૂલજા ધારા ઘટજા ઘટસંસ્થિતા ।
ઘટોદરી ઘટાકારા કર્ણિકા   ચ નિકુમ્ભિકા  ॥ ૨॥
ગિરિજા શૈલસંસ્થા ચ દુર્ગજા દુર્ગવાસિની ।
સિદ્ધિમાર્ગા મણ્ડલિની ઉત્તરા તરલા સમા ॥ ૩॥
અમ્બષ્ઠા ચ શિરોનિષ્ઠા મનોનિષ્ઠા તુ ઘોષિતા ।
વાટિકા માલિનિ પુષ્પા સુગન્ધા મધુપા મધૂઃ ॥ ૪॥
બલાદિકા બલકરી પાર્થિવી   પાર્થિવદ્રુમા   ।
રસાધિકા તુ નિરસા સ્વાદુગ્રા હિતકાઙ્ક્ષિણી ॥ ૫॥
વિજિતા કુલિતા  શાખા છાયા જટિલમૂલિકા ।
વિસ્તારા સ્થાવરા મૌર્વી જઙ્ગમા  નિગમા ગમા ॥ ૬॥

ભવાની ભૈરવી ભૂતિઃ પ્રતિમા પ્રાણદા બલિઃ ।
દીપરૂપા ધૂપગન્ધા જ્વાલામાલાપ્રકાશિની ॥ ૭॥
પઞ્ચાનના ચ તિમિરા અરુણા શ્યામલા શુભા ।
પાનપ્રિયા ભુક્તિદા ચ પૂજાદિ બલિભક્ષિણી ॥ ૮॥
મહાદેવી મહામૂર્ધા દીર્ઘા ચૈવ કુમારિકા ।
મહોદરી મહાનાભી બલદન્તી મહાબલા ॥ ૯॥
સુરનિદ્રા ઘોરનિદ્રા ભોગનિદ્રા તુ ભોગદા ।
મહાનિદ્રા મોહનિદ્રા સુખનિદ્રા સુખોદ્ભવા ॥ ૧૦॥
ખેટહસ્તા પાશહસ્તા ગદાહસ્તા ચ તોમરા ।
ચક્રહસ્તા શઙ્ખહસ્તા ચાપહસ્તા ચ બાણભૃત્ ॥ ૧૧॥
સિન્દૂરવર્ણા ઉદિતા અન્હા અન્ધકઘાતિની ।
અપર્ણા ચ વિકર્ણા ચ પરા ચન્દ્રકલા તથા ॥ ૧૨॥
પૂર્ણછિન્ના કૌમુદી ચ નિરસ્તા ચ નવગ્રહા ।
અક્ષાનક્તા કઙ્કુમાભા કાન્તા ચૈવ કુમારિકા ॥ ૧૩॥

ૐ ક્લીં કુમાર્યૈ નમઃ ।
ભ્રાન્તા તરઙ્ગિણી  કાલી કઙ્કાલી નલકૂબરી ।
કપાલિની કાકમૂર્ધા કરતન્ત્રી ત્રિવાદિની ॥ ૧૪॥
શાલિકા યન્ત્રિણી દણ્ડી નાઠિની તુમ્બરી તથા ।
તાલનાદપ્રિયા ચૈવ મૃદઙ્ગધ્વનિતત્પરા  ॥ ૧૫॥

ૐ હ્રાં  હ્રીં   હ્રૂં  હ્રૈં  હ્રૌં  હ્રઃ  ।
રક્તપા રક્તલિપ્તા ચ રક્તબીજનિપાતિની ॥
રક્તાક્ષી રક્તસર્વા ચ રક્તદન્તી સુદન્તિકા ॥ ૧૬॥
રક્તદન્તા રક્તબિમ્બા રક્તધારાપ્રવાહિકા ।
રક્તમૂર્ધા રક્તજિહ્વા રસના ભદ્રકાલિકા ॥ ૧૭॥
ભદ્રા સુભદ્રા રુદ્રાર્દ્રા સર્વાભદ્રવિનાશિની ।
હિઙ્ગુલા  ચૈવ હેમાઙ્ગી  હયગ્રીવા તપસ્વિની ॥ ૧૮॥
તર્પણા કર્ષણા હોમા સઙ્કલ્પા હોત્રમન્ત્રિકા ।
સ્રુવા દર્વી ચ દ્રોણી ચ સ્વાહા કલશવેદિકા ॥ ૧૯॥

આહુતિશ્ચ  સમિદ્દર્ભા સ્રુવા પિઙ્ગલલોચના  ।
પ્રકૃષ્ટા ફલદા શાન્તા પિતા વેદોદયા તથા ॥ ૨૦॥
અપર્ણા સુફલા યજ્ઞા યજ્ઞાઙ્ગફલદાયિની  ।
વિશ્વમાતા વિશ્વબલા વિશ્વગર્ભા પ્રવર્તિકા   ॥ ૨૧॥
વિશ્વોદરી વિશ્વમુખી વિશ્વસમ્ભૂતિકારિણી ।
વિશ્વેશ્વરી વિશ્વધરા મરુદ્ભૂતા ચ સર્પિણી   ॥ ૨૨॥
પૃથ્વીધરા પદ્મિની ચ નાગી ચૈવ તથોરગા ।
પક્ષિણી મલયાવાસા ધત્તૂરકુસુમપ્રિયા ॥ ૨૩॥
સલિલાર્ઘ્યપ્રિયા શૈલા લિઙ્ગનિષ્ઠા  ચ ઘણ્ટિકા ।
શિખા દીક્ષા ચ તુલસી સેવાસંયમતત્પરા ॥ ૨૪॥
નિવૃત્તા શયના સુપ્તાસૌ સુપ્તિકજનપ્રિયા ।
વૃત્તમાલા ચ નિયમા યજ્ઞિયા ચૈવ નન્દિની ॥ ૨૫॥
નારાયણી તથામોઘા પ્રકટા તરુણી પ્રિયા ।
સમુદ્રા સઙ્ગમા  પૂર્ણા કલ્લોલા ઊર્મિમાલિની   ॥ ૨૬॥
મુમૂર્ષા રોષરુષ્ટા ચ જુગુપ્સિતવિરોધિની ।
ઇન્દિરા ઈડિતા ઇન્દ્રા નુતા નિલામ્બરા તથા ॥ ૨૭॥
મહાકૃષ્ણા કૃષ્ણવર્ણા કૃષ્ણસ્રુક્ કૃષ્ણવાસિની ।
શુક્લામ્બરા કોટિચન્દ્રા માર્તણ્ડા અગ્નિરુક્તથા ॥ ૨૮॥
રત્નદન્તી રત્નનાસા રત્નમાલાવિભૂષણા ।
રત્નામ્બરા રત્નકઞ્ચુ રત્નાક્ષી રત્નકુણ્ડલા ॥ ૨૯॥
રત્નહસ્તા રત્નનખા રત્નકઙ્કણમણ્ડિતા ।
રત્નછત્રા રત્નવર્ણા રત્નેશા રત્નહેલિકા ॥ ૩૦॥
રત્નાસના રત્નરાશી રત્નોષ્ઠી રત્નજિહ્વીકા ।
જગત્કર્ત્રી જગત્કાર્યા જગદ્વાસા જગન્નિધિઃ ॥ ૩૧॥
જગત્પ્રાણા જગદ્દ્રષ્ટા જગજ્જિહ્વા જગદ્રસા ।
જગચ્ચક્ષુર્જગત્પ્રાણા જગચ્છ્રોત્રા  જગન્મુખી ॥ ૩૨॥
જગદ્વન્દ્યા જગદ્રૂપા જગત્સ્વપ્ના ચ જાગૃતી ।

જગચ્છત્રા જગદ્ધાત્રી જગદ્ભર્ત્રી જગત્પિતા ॥ ૩૩॥
જગત્પત્ની જગન્માતા જગદ્ભ્રાતા તથા જગત્ ।
જગજ્જાયા જગદ્વન્દ્યા જગદ્ધર્મી જગન્મયી ॥ ૩૪॥
જગદ્ધાત્રી જગત્પ્રાણા જગદ્યોનિર્જગન્મયી ।
જગત્સ્થિતિર્જગત્સર્ગો જગત્સર્વા જગન્મયી ॥ ૩૫॥
જગચ્છાયા જયન્તી ચ જગન્મોહા ચ જાગૃતી ।
સર્વસ્તમ્ભી મહામાયા જગદ્દીક્ષા તથા જયા ॥ ૩૬॥
ભક્તૈકલભ્યા દ્વિવિધા ત્રિવિધા ચ ચતુર્વિધા   ।
ઇન્દ્રાક્ષી પઞ્ચરૂપા ચ સહસ્રરૂપધારિણી ॥ ૩૭॥
રુદ્રાક્ષી કમલાક્ષી ચ તિમિરા દીપિકા તથા ।
વર્તિરૂપા   હડા તૈલા પ્રખ્યા નિર્વાણિકા શિવા ॥ ૩૮॥
મૂલાદ્રિવાસિની ચૈવ વરાટી મૂલિકા પરા ।

ૐ હ્રાં  હ્રીં   હ્રૂં  મહાકાલ્યૈ નમઃ ।
મૂલજ્વાલા મૂલમન્ત્રા મધુકૈટભઘાતિની ॥ ૩૯॥
સપ્તજ્વાલા મહાજ્વાલા તથા વૈ જ્વાલમાલિની ।
નવકુમ્ભા નવરુચિઃ કામજ્વાલા નવાનના ॥ ૪૦॥
ગર્ભજ્વાલા તથા બાલા ચક્ષુર્બાલા નવામ્બરા ।
નવભૂતિર્નવબલા નવરક્તા નવાવૃતા ॥ ૪૧॥
નવખણ્ડા તથા દેશા નવદણ્ડા નવાક્ષરા ।
નવજઙ્ઘા  સુવીર્યા ચ નવદુર્ગા ચ જાગ્રતિઃ ॥ ૪૨॥
નવમાર્ગા ચ નવમી નવસસ્યા નવેશ્વરી ।
નવરૂપા નવકલા નવનાડી નવાનના ॥ ૪૩॥
નવક્રીડા નવવિધા નવયોગિનિકા તથા ।
નવમી મઙ્ગલા  ચૈવ વિજયા દશમી તથા ॥ ૪૪॥

ૐ ઐં હ્રીં   ક્લીં  ત્રિમૂર્ત્યાત્મિકાયૈ નમઃ ।
યામ્યા દિગ્વાસિની ચૈવ વિદિશા ચ દિશા તથા ।
કુલુપાદ્યન્તરિક્ષા ચ તથા વૈ દક્ષિણામુખી ॥ ૪૫॥

દધિવર્ણા રામવરદા દશાસ્યવંશભેદિની ।
વિન્ધ્યાસિની સિદ્ધિહસ્તા અન્નપૂર્ણા ચ સુન્દરી ॥ ૪૬॥
અષ્ટાક્ષરપરાનન્દા ચામુણ્ડા મુણ્ડવાહિની ।
પીતામ્બરા દીપ્તિહસ્તા મઙ્ગલા  મઙ્ગલોદયા  ॥ ૪૭॥
કાલનાશા કર્મનાશા કલિનાશા ચ કાલિકા ।
એણરૂપા વૃષાશ્વા ચ અજા ક્રોડા ચ કુક્કુટી ॥ ૪૮॥
સુકણ્ઠા કોકિલા કાલી મુખરી વૈખરી મૃગી ।
મયૂરી માક્ષિણી ગૃધ્રી બલાકા ચ કરાલિની ॥ ૪૯॥
જલનિષ્ઠા કાકજઙ્ઘા  નિર્ગુણા ગુરુવન્દિતા ।
ભ્રામરી અમ્બિકા મન્દા અદન્તા ચ સુદન્તિકા ॥ ૫૦॥
ઉત્તુઙ્ગા  કલશા શોકા ચતુર્દન્તા ભુશુણ્ડિની ।
ઊર્ધ્વનેત્રા ઊર્ધ્વમુખી તેજિષ્ઠા ત્રાટિકા રવિઃ ॥ ૫૧॥
રથિની રથસંસ્થા ચ ચક્રિકા રથવાહિની ।
ભ્રામિતા સપ્તતુણ્ડા ચ ભીમા હયમુખી તથા ॥ ૫૨॥
પ્રથિકા પ્રખુરા અઙ્કા દક્ષિણા પરિદક્ષિણા ।
રચના રોચના રામા રમિતા શમિતા શમા ॥ ૫૩॥
લતા ચ લલિતા લક્ષ્મીઃ કામિતા કામના તથા ।
અગ્નિધારા સપ્તધારા ભગધારા ત્રિધા સ્મૃતા ॥ ૫૪॥
અષ્ટપ્રકૃત્યષ્ટભુજા વરદા ત્વષ્ટનાયકા ।
અર્ધધારા મૂલધારા દશધારા તથૈવ ચ ॥ ૫૫॥
ગદાદિ જલદા ચૈવ નિગડા મારણા તથા ।
અવિલમ્બા તથા વાગ્મી પ્રાખુરા વાગ્વિવાદિની ॥ ૫૬॥
ઉડ્ડીયમાના ઊર્ધ્વાક્ષી બુદ્બુદા બર્બરામ્બરા ।
ધૂર્ણાક્ષી પટલા કોપા ઉત્તીર્ણા ઉલ્લસાનના ॥ ૫૭॥
કલ્લોલા ઉન્નતા બાલા શુભા કલ્લોલમાલિની ।
ઉપલક્ષા ઉમાલક્ષા પરિક્ષા રક્ષિકા તથા ॥ ૫૮॥
ઉપેન્દ્રા ઇન્દ્રવરદા મહાકાલી નિશાચરી ।
પાપહા પાપનાશા ચ બ્રહ્મઘ્ની શાપમોચની ॥ ૫૯॥

શર્વા તૃષ્ણા ચ ઉચ્છિષ્ટા ચાણ્ડાલી પરિઘાયુધા ।
ૐ ઐં હ્રીં   શ્રીં  ઉચ્છિષ્ટચાણ્ડાલિન્યૈ નમઃ ।

અપર્ણા પર્ણવલિતા પતિઃ પતિતપાવની ॥ ૬૦॥
મહાદ્વન્દ્વા મહાવાદી એકવીરા જગજ્જયા ।
પઞ્ચાલી પઞ્ચપાઞ્ચાલી પ્રપઞ્ચી ચ પ્રચોદયાત્ ॥ ૬૧॥
ત્રિપદી વેદમાતા ચ ત્રિગુણા ગુણશામ્ભવી ।
ૐકારી વેદિકા વાચા હ્રીઙ્કારી  સકલાગમા ॥ ૬૨॥
ત્રીઙ્કારી ત્રિપુરા પૂજા શ્રીઙ્કારી સર્વસુન્દરી ।
ક્લીઙ્કારી કાલિકા કેશી ઘ્રીઙ્કારી ઘટવાસિની ॥ ૬૩॥
બ્રીઙ્કારી બગલા બાલા ફ્રીઙ્કારી ફણિભૂષણા ।
ભ્રીઙ્કારી ભૈરવી ભૂતિર્ભગદાત્રી ભગા તથા ॥ ૬૪॥
જ્રીઙ્કારી જલજિહ્વા ચ જૃમ્ભિકા  જલયોગિની ।
દિગમ્બરી જટાજૂટિઃ  કુમારી પિઙ્ગકેશિની  ॥ ૬૫॥
કન્યા પ્રકન્યા કન્દર્પા વેદના વાલ્મિકી ગુણા ।
ચતુર્ભુજા ચતુર્વાસા ચર્ચિકા   ચતુરાનના ॥ ૬૬॥
અર્ચિતા   ચર્ચિકા   ચિત્રા ચક્રસ્થા ચક્રરૂપિણી ।
આવાહ્યા ચ વિસર્ગા ચ લિઙ્ગરૂપા  વિસર્જની ॥ ૬૭॥
લિઙ્ગનિષ્ઠા  લિઙ્ગસેવ્યા  મથિતા લિઙ્ગસેવયા  ।
કર્મરેખા ચન્દ્રરેખા ચિત્રરેખા વસન્તિકા ॥ ૬૮॥
સદોદયા તાલવાસા ખર્જૂરા  તાલમૂર્ધ્નિકા   ।
ખણ્ડજઙ્ઘા  ઋતુપદા અઙ્ગુષ્ઠા  દૃઢબન્ધિની ॥ ૬૯॥

ૐ શ્રીં ક્લીં  સિદ્ધિપ્રદાયૈ નમઃ ।
પ્રબોધા ગૃન્થિકા ગાધા ઊહાવિતર્કવાદિની ।
વિનાયકી વિનમ્રા ચ પ્રસિદ્ધા વિજયા જયા ॥ ૭૦॥
લમ્બોદરી શિખોર્ધ્વા ચ ચિત્રવસ્ત્રાવલમ્બિની ।
ષોડશી નારસિંહી   ચ શીતલા પરિશીતલા ॥ ૭૧॥
ગુહા કિરાતા કદલી કદલીવનવાસિની ।

મહાવ્યાઘ્રવરારોહા ધનુર્બાણધરાધરા ॥ ૭૨॥
લમ્બિની ચ વિપાશા ચ ક્ષુધા સન્દેશિકા તથા ।
વિલાસિની વિપુલિકા કાલિકા ચ પ્રવેશિકા ॥ ૭૩॥
વાણિકા વનવાસા ચ બર્બરા ખર્પરાસના ।
મૌઞ્જી ભુજઙ્ગિની  ચારા પ્રભુઘણ્ટા જલાજરા ॥ ૭૪।
બાલાજરા યોગવેણી સુકેશી વેણિકા તથા ।
રમ્ભા પ્રખણ્ડા ખંવાસી સ્વાગતા સ્થાનદાયકા ॥ ૭૫॥

ૐ હ્રીં   શ્રીં  સરસ્વત્યૈ નમઃ ।
શ્યામા પ્રસન્ના સુમુખી વર્મિકા   કર્ણિકા   તથા ।
શુચિકા મુગ્ધિકા ગાધા ભોગદા સુભગા તથા ॥ ૭૬॥
ભુક્તિદા મુક્તિદા દેવી ઋદ્ધિદા સુખદાયિની ।
સિદ્ધિદા બુદ્ધિદા માતા વર્મિણી   ફલદાયિની ॥ ૭૭॥
ક્ષુરિકા જિરિકા જઙ્ઘા  આણિકા ગૂઢખડ્ગિની ।
ધ્વજિની વાજિની વાજી પતાકા વર્મિણી   તથા ॥ ૭૮॥
હસ્તિની કાલિકા બાણા અત્રિજા વજ્રધારિણી ।
છત્રિણી રણિકા રોષા અજિતા દલભાજિની ॥ ૭૯॥
વાગ્દેવી છિન્નમૂર્ધા ચ ગુઢેન્દ્રા પથિકા તથા ।
લોલિકા ધૂર્ણિકા   ધૂર્ણા સ્વશિકા નિશ્વાસા વ્યથા ॥ ૮૦॥
હાહા ચ પરિહા ચૈવ વશ્યકા નિર્ભયા ભયા ।
વર્મિણી  પરિવીરા ચ ઉત્કણ્ઠા મુખમણ્ડિતા ॥ ૮૧॥
કોટિની દલિની દીર્ઘા ધૂસુરા બલરાક્ષસી ।

ૐ હ્રીં   ક્રૌં ભ્રૌં અઘોરરૂપિણ્યૈ નમઃ ।
નાવિકા છિદ્રિકા ક્ષેપા દુર્ગન્ધા ઘોરવાસિની ॥ ૮૨॥
અઘોરા પરિઘોરા ચ મહાઘોરા તિઘસ્મરા ।
સુવીર્યા ઘોરમન્ત્રા ચ કિરીટી ઘોરભક્ષિણી ॥ ૮૩॥
પૂર્ણવક્ત્રા પૂર્ણમુખી પરમા પરમેશ્વરી ।
મૌલિની બિમ્બિની બિમ્બા તર્ષિણી   તુરજા તૃષા ॥ ૮૪॥
તૃતીયા ચતુરીયા ચ તુરજા ભવતારિણી ।

સુદર્શા તરુણી તારા ચરિતા ચૈવ દૈત્યજા ॥ ૮૫॥
દક્ષિણા કર્ણિકા   કાલી કઙ્કાલી નલકૂબરી ।

ૐ ક્લીં વાગીશ્વર્યૈ નમઃ ।
નૈઋત્યા નલિકા નિત્યા નૈમિત્યા નિમિષા નિશા ॥ ૮૬॥
ઇચ્છાપૂર્ણા વિન્ધ્યકા ચ હિઙ્ગુલા  પાશ્ચિમા પરા ।
વાયવ્યા વરદા વન્દ્યા વૃન્દિકા વૃન્દવર્ધિની   ॥ ૮૭॥
ઉચ્ચાટા ઉત્તરા ચણ્ડી નીલકણ્ઠી જલાશ્રયા ।
દક્ષિણા ચૈવ કામાક્ષી કામના ભુવનેશ્વરી ॥ ૮૮॥
પ્રકાશા પિઙ્ગલા  પૂર્ણા શ્રીઃ શ્રીમ્બીજકરી તથા ।
અગ્નિકા રુચિકા વાચા અજ્ઞા પ્રજ્ઞા પ્રસાદદા ॥ ૮૯॥
ચકમા વિહઙ્ગા  માણ્ડા રાજકા રજ્જુકા રજા ।
ગૌરી ચ ગોમયા ગેયા માતઙ્ગી  મહિષાહલી ॥ ૯૦॥
સદાતુષ્ટા સદાપુષ્ટા સન્દિષ્ટા ચ સદાશિવા ।
તિલકા રોચના વૃક્ષા ગમ્બીજા ત્રિપુરા તથા ॥ ૯૧॥
ઈહા ચ કલ્પરચના યમુના ગિરિવાસિની ।
દુર્લભાઽતિદુરારાધ્યા દુર્ગમા ગગનેશ્વરી ॥ ૯૨॥
અરણ્યા પરિરણ્યા ચ સંયમ્યા સંયમા તથા ।
કમલા કુલજા ચૈવ લવણા સુરઘાતિની ॥ ૯૩॥
દધિજા કલ્પસંસ્થા ચ કર્મજા ફલદાયિની ।
કામજા કેલિજા કેશી કર્ષા કર્બુરજાલિજા ॥ ૯૪॥
ગિરિજા ગર્વગોત્રા ચ અકુલા કુલજા તથા ।
દિનજા દિનમાની ચ વેદજા વેદસમ્ભૃતા ॥ ૯૫॥
ક્રોધજા કુટજા ધારા પરમા બલગર્વિતા   ।
શાન્તા ભ્રાન્તા દિગન્તા ચ ગુરુજા છત્રવાસિની ॥ ૯૬॥
ભયાન્તા વિભ્રમા ભ્રાન્તા પશુપાલા ચ શૂરિણી ।
ભૂસુરા ભાસુરી ચૈવ ભગ્નદૈત્યા છિન્દામ્ભિદા ॥ ૯૭॥
ક્રોધા ક્રોધમુખી દંષ્ટ્રી  વજ્રદન્તી સુદન્તિકા ।

સસ્યાચરા જલા મેઘા પ્રવાહા સુરવૃક્ષજા ॥ ૯૮॥
બ્રહ્મિષ્ટા બ્રહ્મજા બ્રાહ્મી ચતુઃશીર્ષા ચતુર્મુખી ।
ચિરદ્વૈતા દ્વૈતરૂપા અદ્વૈતપ્રતિપાદિની ॥ ૯૯॥
વેદાન્તા વેદવન્દ્યા ચ આનન્દી નન્દદાનવા ।
પુરુછાયા મખા ધુર્યા દુર્જયા પાપહા તથા ॥ ૧૦૦॥
ભીતિર્ગતિર્જાગરિષ્ટા હર્મ્યાક્ષી શુક્લહર્મિણી  ।
મેરુજા મેરૂસંસ્થા ચ કલ્લારી કલિકલ્પના ॥ ૧૦૧॥
કિરાતિની ભિલ્લિરૂપા પ્રચણ્ડા ચણ્ડવાસિની ।
અત્યન્તગુણયુક્તા ચ ચન્દ્રાસ્યા ચન્દ્રવાસિની ॥ ૧૦૨॥
ચલાચલપદા શ‍ઋઙ્ગી  ચન્દ્રઘણ્ટા ઘટધ્વની ।
પાર્શ્વસ્થા પ્રભુસેવ્યા ચ ગૂઢહાસ્યપ્રવર્ધિની   ॥ ૧૦૩॥
બ્રહ્માણી વૃત્તસંસ્થા ચ ચતુર્વર્ણા ચતુર્વિધા   ।
શિવરૂપા શૈલપુત્રી શૈલસ્થા શિવવન્દિતા ॥ ૧૦૪॥
ખણ્ડવાદરતા ખણ્ડા ખણ્ડિતા બ્રહ્મચારિણી ।
નવખણ્ડા પ્રખણ્ડા ચ સ્વરૂપા સર્વરૂપિણી ॥ ૧૦૫॥
રત્નમણ્ડલમધ્યસ્થા રત્નકુણ્ડલમાલિની ।
ક્રૌઞ્ચસ્થા કુચસંસ્થા ચ મત્તમાતઙ્ગગામિની  ॥ ૧૦૬॥

ૐ ઐં ક્લીં  સૌઃ બાલાયૈ નમઃ ।
કૂટસ્થા નવસંસ્થા ચ કદલી વજ્રકઙ્કણા ।
વિદેહા વિમલા ક્રૂરા ચૌણ્ડા કર્નાટકી તથા ॥ ૧૦૭॥
ત્રિમાત્રા ઉત્કલા ગૌણ્ડી વીરેશા વીરવન્દિતા ।
શામલા ગૌરી વિપિના માગધેશ્વરવન્દિતા ॥ ૧૦૮॥
ગણ્ડકી કૌશિકી ગઙ્ગા  નર્મદા યમુના તથા ।
પાર્વતી કર્મનાશા ચ કૈલાસવ્યાપિકા તથા ॥ ૧૦૯॥
કપાલમોચના ચૈવ હેમગર્ભા શિલા તથા ।
શાલગ્રામશિલાવલ્લી શાર્દૂલા પિઙ્ગકેશિની  ॥ ૧૧૦॥
મુગ્ધબોધપ્રવર્ગા ચ કામિતા કામના તથા ।
પુણ્યાઙ્ગી  પુણ્યગન્ધા ચ કુરુક્ષેત્રકૃતાલયા ॥ ૧૧૧॥

10 sanskritdocuments.org



શ્રીતુરજાસહસ્રનામસ્તોત્રમ્

કેદારસ્થા ભારતસ્થા મૂલસ્થા મૂલદુર્ગજા ।
પુરુદુર્ગા મોહદુર્ગા પ્રજ્વાલા જ્વાલિની તથા ॥ ૧૧૨॥
ભસ્મકુણ્ડા તથા ગેહા અમ્બિકા અમ્બિકાલયા ।
શારદા નારદા ચૈવ રેણુકા ગગનેશ્વરી ॥ ૧૧૩॥
ધેનુરૂપા રુક્મિણી ચ ગોપિકા યમુનાશ્રયા ।
ભૂશ્રયોન્નતાઙ્ગુષ્ઠા  નખરાઙ્ગવિરાગિણી  ॥ ૧૧૪॥
સુકણ્ઠા કોકિલા મૈના ચિરાનન્દા શિવાત્મિકા ।
કન્દર્પકોટિલાવણ્યા સુન્દરા સુન્દરસ્તની ॥ ૧૧૫॥
વિશ્વપક્ષા વિશ્વરક્ષા વિશ્વનાથપ્રિયા સતી ।
ભેરિરૂપા શઙ્ખરૂપા  પણવાનકગોમુખી ॥ ૧૧૬॥
ઉર્વશી ઉરુગર્ભા ચ વિવરા પૃષ્ઠસંસ્થિતા ।
લહરી મહિમા શઙ્ખા વિમલા મેખલા તથા ॥ ૧૧૭॥
ક્ષમા શીઘ્રા ચિદાનન્દા ધરાધારા ધનુર્ધરી ।
માલિકા પ્રખુરા છાયા પ્રણામા અજિતાપરા ॥ ૧૧૮॥
વટરૂપા વટાભા ચ વરારોહા મહાતપા ।
શઙ્ખાદિ નિધિરૂપા ચ ઔષધી ભગમાલિની ॥ ૧૧૯॥
પુત્રદા પૌત્રદા પૌત્રી દિવ્યાદા દિવ્યભોગદા ।
આશાપૂર્ણા ચિરઞ્જીવી લઙ્કાભયવિવર્ધિની   ॥ ૧૨૦॥

ૐ સાં સીં  સું સૈં સૌં સઃ અમૃતેશ્વર્યૈ નમઃ ।
સુતીક્ષ્ણા રૂક્ષલવણા કટુતિક્તા  વિદાહિની ।
પ્રતિપન્ના ઘૃતા તૈલા રસારસવિવર્ધિની   ॥ ૧૨૧॥
યોગાસના યોગપીઠા મૈથિલીશપદાનુગા ।
રુદિતા વિમલા શોકા અન્તસ્થા રસના તથા ॥ ૧૨૨॥
દીર્ઘા સ્થૂલા ચ સૂક્ષ્મા ચ ભૃશુણ્ડી ચ ગણેશ્વરી ।
દ્વિતીયા પૂર્ણકમલા પૂર્ણજા ઇતિ કીર્તિતા   ॥ ૧૨૩॥

ૐ શ્રીં ક્લીં  ભ્રીં  તુરજાયૈ નમઃ ।
શ્રીશઙ્કર ઉવાચ -

ઇતિ નામ્નાં સહસ્રં તુ રામેણ પરિકીર્તિતમ્   ।
યઃ પઠેત્પ્રયતો ભક્ત્યા સન્ધ્યાકાલે દ્વિજોત્તમઃ ॥ ૧૨૪॥
સર્વાન્કામાનવાપ્નોતિ નાત્રકાર્યા વિચારણા ।
નવરાત્રં જિતાહારો શતાવૃત્યા પઠેન્નરઃ ॥ ૧૨૫॥
રાત્રૌ મૂર્તિમયીં    દેવીં  તદ્દિને વાઞ્છિતં ફલમ્ ।
વિદ્યાકામસ્તુ યો મર્ત્યઃ ષણ્માસં ચ જિતેન્દ્રિયઃ ॥ ૧૨૬॥
જપન્ લભેત્ પરમાં વિદ્યાં લોકોત્તરાં તથા ।
અપુત્રો લભતે પુત્રં નિર્ધનો ધનમાપ્નુયાત્ ॥ ૧૨૭॥
કુષ્ટરોગસ્તથા દદ્રૂ ક્ષયાપસ્મારચર્ચિકાઃ   ।
તે સર્વે નાશમાયાન્તિ પાયૂપસ્થવ્રણાનિ ચ ॥ ૧૨૮॥
બધિરત્વં દિવાન્ધત્વં મૂકત્વં પઙ્ગુલં  તથા ।
નશ્યન્તિ તત્ક્ષણાદેવ યથા સૂર્યોદયે તમઃ ॥ ૧૨૯॥
દશધા યઃ પઠેન્નિત્યં દેવ્યગ્રે સ્વસ્થમાનસઃ ।
સર્વાનેતાઁલભેત્કામાન્ દેવૈરપિ સુદુષ્કરાન્ ॥ ૧૩૦॥
રાજદ્વારે પઠેદ્યસ્તુ ચોરવ્યાઘ્રાકુલે પથિ ।
પઠનાત્સિદ્ધિમાપ્નોતિ વિઘ્નેભ્યોઽપિ પ્રમુચ્યતે ॥ ૧૩૧॥
અનેન સદૃશી વિદ્યા નાસ્તિ ત્રૈલોક્યમન્દિરે ।
ધર્માર્થી લભતે ધર્મં કામાર્થી લભતે સુખમ્ ॥ ૧૩૨॥
ધનાર્થી લભતે દ્રવ્યં મોક્ષાર્થી મોક્ષમાપ્નુયાત્ ।
પુરશ્ચરણધર્મેણ પઠેન્નામસહસ્રકમ્ ॥ ૧૩૩॥
દશાંશહવનં કુર્યાત્ પાયસં શર્કરાન્વિતમ્ ।
કુમારીં  ભોજયેદ્વિપ્રાન્યથા વિભવસારતઃ ॥ ૧૩૪॥
કુબેરસદૃશો લક્ષ્મ્યા બુધ્યા ધિષણવાન્નરઃ ।
ભવેત્ત્રૈલોક્યજઠરે દેવૈરપિ સુપૂજિતઃ ॥ ૧૩૫॥
કિમત્ર બહુનોક્તેન દેવી સાયુજ્યમાપ્નુયાત્ ।
ઇતીદં કથિતં વિપ્ર દેવ્યા નામસહસ્રકમ્ ॥ ૧૩૬॥
અધિષ્વાવહિતો ભૂત્વા સર્વૈઃ કામૈઃ સુપૂજ્યતે ।
ઇતિ શ્રીસ્કન્દપુરાણે સહ્યાદ્રિખણ્ડે તુરજામહાત્મ્યે

શ્રીશઙ્કરવસિષ્ઠસંવાદે તુરજાસહસ્રનામસ્તોત્રં સમ્પૂર્ણમસ્તુ ॥
અનેન પૂર્વસઙ્કલ્પિત શ્રીતુરજાસહસ્રનામપાઠાઙ્ગ  ઓં તત્સત્ ।
શ્રીજગદમ્બાપ્રણમસ્તુ । શ્રીકૃષ્ણર્પણમસ્તુ ।
અપરાધસહસ્રભાજનં પતિતં દેવિ ભવાર્ણભૂતલે ।
આગતં શરણાગતં શિવે કૃપયા કેવલમાત્મસાત્કુરુ ॥ ૧॥
માતા ભવાની જનકો ભવાની

બન્ધુર્ભવાની ભગિની ભવાની ।
ગોત્રં ભવાની સકલં ભવાની

વીના ભવાની નહિ કિઞ્ચિદસ્તિ ॥ ૨॥
યા માતા મધુકૈટભપ્રમથિની યા માહિષોન્મૂલિની
યા ધૂમ્રેક્ષણચણ્ડમુડમથિની યા રક્તબીજાશની ।
શક્તિઃ શુમ્ભનિશુમ્ભદૈત્યદલની યા સિદ્ધલક્ષ્મીપ્રદા ।
સા ચણ્ડી નવકોટિશક્તિસહિતા માં પાતુ વિશ્વેશ્વરી ॥ ૩॥
મન્દારમાલાઽઽકુલિતાલકાયૈ

ભાલે ચ માલાઙ્કિત શેખરાયૈ ।
દિવ્યામ્બરાયૈ ચ દિગમ્બરાય

નમઃ શિવાયૈ ચ નમઃ શિવાય ॥ ૪॥
યત્રૈવ યત્રૈવ મનો મદીયં

તત્રૈવ તત્રૈવ તવઃ સ્વરૂપમ્ ।
યત્રૈવ યત્રૈવ શિરો મદીયં

તત્રૈવ તત્રૈવ પદદ્વયં તે ॥ ૫॥
ઇતિ શ્રીસ્કન્દપુરાણે સહ્યાદ્રિખણ્ડે તુરજામહાત્મ્યે
શ્રીશઙ્કરવસિષ્ઠસંવાદે શ્રીતુરજાસહસ્રનામસ્તોત્રં સમ્પૂર્ણમસ્તુ ।
શુભં ભવન્તુ ।
શ્રીજગદમ્બાર્પણમસ્તુ ।
ઇતિ શ્રીતુરજાસહસ્રનામસ્તોત્રં સમાપ્તમ્ ।
તુલજાસહસ્રનામસ્તોત્રમ્, તુળજાસહસ્રનામસ્તોત્રં

